
Talba

MINUTI

Il-Minuti tal-Laqgħa Nru. 34 li saret fit-3 ta' Novembru, 1999 ġew konfermati.
  THE CHAIRMAN  (Onor. Leo Brincat):  Kif konna qbilna l-aħħar darba, l-aġenda tal-lum tikkonsisti f'żewġ items; id-diskussjoni dwar l-infiq fuq hospitality bejn l-1995 u l-1998 u r-Rapporti Annwali tal-Korporazzjoni Maltija għall-Iżvilupp għas-snin 1995, 1996 u 1997.  Naħseb nista' ngħid ukoll li l-bieraħ il-Ministru Bonnici qiegħed fuq il-Mejda tal-Kamra l-financial statements tal-Korporazzjoni Maltija għall-Iżvilupp għall-1998.  Issa sta għall-Membri jekk iħossux li għandna  ninkludu dawn il-financial statements fid-diskussjoni tal-lum jew jekk għandniex nistennew sakemm ikollna l-annual report innifsu. 

  L-Onor. Pullicino. 

  ONOR. GEORGE PULLICINO (Segretarju Parlamentari):  Nippreferi li jkollna r-rapport annwali nnifsu.

  THE CHAIRMAN:  Mela d-diskussjoni dwar il-Korporazzjoni Maltija għall-Iżvilupp għas-seduta tal-lum se tkun limitata għar-rapporti annwali għas-snin 1995, 1996 u 1997.  

  Ngħaddu issa għall-ewwel item li għandna fil-business tal-lum.

DISKUSSJONI DWAR INFIQ FUQ HOSPITALITY BEJN L-1995 U L-1998

  THE CHAIRMAN:  Nibda biex nistieden lill-Awditur Ġenerali u lid-Deputat Awditur Ġenerali jingħaqdu magħna madwar il-Mejda.

Is-Sur Joseph G. Galea u s-Sur John A. Bonnici ħadu posthom madwar il-Mejda.

  THE CHAIRMAN:  Biex niffriska l-memorja ta' kulħadd, inkluż anke tal-media li hawn preżenti, ngħid li xi xhur ilu konna tlabna lis-segretarji permanenti tal-ministeri rispettivi biex jibagħtulna returns mill-1995 sa l-1998 għal dawk li huma hospitality expenses.  Għalkemm kien hemm xi ftit delay u t-target date li kienet ġiet issettjata kienet inqabżet fil-każ ta' żewġ ministeri, nista' ngħid li l-ministeri kollha bagħtu l-informazzjoni neċessarja, pero` imbagħad ġara li kien wasal iż-żmien biex naġġornaw għall-vaganzi tas-sajf u dan il-Kumitat kien qabel li l-perijodu tas-summer holidays kellu jintuża, jekk il-membri jħossu l-ħtieġa, sabiex  jikkonsultaw lis-segretarja tal-Kumitat biex jekk ikun hemm bżonn jivverifikaw xi kontijiet minn dawk li ġew sottomessi min-naħa tas-segretarji permanenti.  Issa sta għal dan il-Kumitat li jiggwida lilu nnifsu dwar dawn ir-returns, li nerġa' ngħid huma kollha available għand is-segretarjat tal-Kumitat.  Minħabba n-numru voluminuż ta' dokumenti ma ħassejniex li kienet tkun ħaġa prattika li noqogħdu niċċirkolaw kopja għal kull membru individwali ta' dan il-Kumitat, pero` ovvjament  kulħadd għandu aċċess dirett għalihom.

  Hawn kummenti?  L-Onor. Hyzler.

  ONOR. GEORGE HYZLER (Segretarju Parlamentari):  Mr Chairman, il-preokkupazzjoni tiegħi f'dan il-qasam huwa - kont ikkummentajt f'dan is-sens anke dak iż-żmien li nġab għad-diskussjoni dan l-item għall-ewwel darba -  li ma jeżistu ebda guidelines dwar l-infiq jew dwar kif jista' jintnefaq dak li jissejjaħ il-hospitality account.  Kull min qiegħed f'pożizzjoni fejn għandu aċċess għall-hospitality account għandu jkollu l-konfort tal-guidelines ta' kif jista' jonfoq dak l-account,  għaliex jista' jgħaddi ż-żmien u jkun hemm min  jagħmel domandi dwar dak l-infiq abbażi ta' nuqqas ta' sens komun jew abbażi ta' abbuż.  Is-sens komun huwa ovvjament l-iktar sens rari filwaqt li l-abbuż trid torbtu ma' xi tip ta' regoli.  Jien inħoss li fin-nuqqas ta' dawk ir-regoli ma jistax jiġi xi ħadd fuqi  - issa qed nitkellem anke għalija nnifsi - u jgħidli li ma jmissnix infaqt il-flus b'dak il-mod meta m'hemm xejn x'jgħidli kif għandi nonfoqhom.  

  Fil-prattika l-ministri u s-segretarji parlamentari li jkollhom aċċess għal dan l-account jiddependu kważi totalment fuq il-parir tal-permanent secretary jew ta' xi ħaddieħor fil-ministeru.  Jien ma nafx kemm dan huwa biżżejjed jew jekk huwiex qed iġib uniformita`. L-iskop ta' l-eżerċizzju kien li jkollna speċi ta' overview ta' kif qed jintnefaq dan il-vot fil-ministeri kollha għaliex beda jidħol is-suspett - naturalment mhux f'sens ħażin - li mhux kulħadd japplika bl-istess mod is-sens komun jew il-prudenza.  Jiena kont ħsibt li jkun iżjed għaqli li kieku xi ħadd, anke fuq il-pariri ta' l-Awditur Ġenerali, jagħmel daqsxejn ta' eżerċizzju u jistabbilixxi ftit parametri ta' kif għandhom jintnefqu l-flus fil-hospitality account.  

  Naturalment wieħed ma jistax ikun riġidu ż-żejjed, pero` naħseb li huwa fl-interess ta' kulħadd li wieħed ikun jaf safejn jista' jasal.  U meta ngħid "fl-interess ta' kulħadd" qed nirriferi anke għall-interess tal-kontroll għaliex jekk inti tiġi akkużat b'abbuż, l-iktar difiża faċli hija li tgħid li ħadd ma qallek xejn.  Ovvjament f'dawn il-każi ma jkun hemm xejn bil-miktub;  jiena ma nistax nimmaġina li l-permanent secretary se joqgħod kontinwament jiffirmalek jew jagħtik pariri bil-miktub dwar x'se tonfoq u ma tonfoqx, apparti li jista' anke jkollok pariri ħżiena u allura sta għalik li tiċċekkja f'każ li l-parir li jkollok ma jaqbilx mar-regolamenti.  Jien naħseb li xi tip ta' regolamenti  għandu jkun hemm.  

  THE CHAIRMAN:  Jiena naqbel ma' l-Onor. Hyzler u naħseb li billi l-issue tal-hospitality vote hija xi ħaġa pjuttost sensittiva - kienet dejjem taħt kwalunkwe amministrazzjoni -  huwa importanti li dan il-Kumitat jekk se jkun proattiv, għandu flimkien ma' l-Awditur Ġenerali jħares lejn il-possibbilta` li jkun hemm guidelines mhux biss ċari għall-ministri u anke għall-istaff konċernat, imma li jsiru wkoll pubbliċi biex b'hekk nisguraw li jkun hemm aktar trasparenza u kontabilita` fl-operat ta' dawn l-affarijiet.  

  Aktar kummenti?  L-Onor. Hyzler.

  ONOR. GEORGE HYZLER:  Għandi nifhem li dik id-dokumentazzjoni se tibqa' fir-records tal-Kumitat?

  THE CHAIRMAN:  Iva, se tibqa' open ended u nixtieq li l-Awditur Ġenerali jikkonfermali jekk irċeviex id-dokumentazzjoni min-naħa tiegħu għaliex konna ftehemna li kellha tgħaddi kopja tad-dokumentazzjoni lill-uffiċċju tiegħu.

  IS-SUR JOSEPH G. GALEA (Awditur Ġenerali):  Nista' naċċertak li waslu pero` ma kellniex iċ-ċans li nidħlu fihom għaliex bħalissa għaddejjin bil-programm skond il-mandat li għandna.  Aħna ħadniha li l-Kumitat se jagħtina xi task fuq xi areas partikolari.  

  THE CHAIRMAN:  Hawn xi areas speċifiċi li forsi xtaqtu xi focus fuqhom jew xi kummenti oħra ġeneriċi?    L-Onor. Pullicino.

  ONOR. GEORGE PULLICINO:  Jien żgur m'għandix il-ħin li noqgħod nidħol fid-dettall ta' dawn id-dokumenti, u lanqas naħseb li huwa kompitu tagħna li nidħlu fid-dettall, pero` xtaqt nistaqsi lill-Awditur Ġenerali jekk hemmx xi konklużjonijiet ġeneriċi jew xi highlighed points minn dak li ra.  

  IS-SUR JOSEPH G. GALEA:  Kif diġa` għedt, ma dħalniex fid-dettall ta' dawk ir-rapporti, pero` mill-esperjenza li akkwistajna matul is-snin - din m'hijiex l-ewwel darba li nvistajna dawn l-areas - nista' ngħid li waħda mid-diffikultajiet li konna qed niltaqgħu magħha regolarment u anke nirrapportaw fuqha hija li filwaqt li l-Parlament kien qed jivvota ċertu ammont ta' flus għal kull ministeru, kienu qegħdin jintnefqu aktar minn hekk.  Issa l-Parlament ma jkunx f'pożizzjoni li jkun jaf eżattament xi jkun nefaq kull ministeru fuq hospitality għaliex l-accounting officers ta' l-istess ministeru jistgħu jduru għal flus ivvotati għal affarijiet oħrajn, jew incidentals jew inkella xi item of expenditure ieħor fejn ikunu qed jaħsbu li se jkun hemm savings.  L-awditur, bħala outside auditor, ma jkunx jista' jara eżatt kemm intnefqu, kif intnefqu u kienx hemm l-awtorita` neċessarja skond il-financial regulations u għalhekk fir-rapport annwali tagħna kull darba konna nġibu a konoxxenza l-fatt li kien hemm expenditure beyond dak li l-Parlament ivvota. 

  Ħaġa oħra li dejjem kienet tippreokkupana hija d-definition, liema definition toħroġ l-aktar minn żewġ sorsi, waħda minnhom l-Estacode li ilu ma jiġi updated għal numru twil ta' snin.  Il-Finanzi kienu ħarġu ċirkolari fejn kienu qalu li l-awtorita` se tiġi diċentralizzata.  Jien naħseb li filwaqt li d-deċentralizzazzjoni hija ħaġa tajba, xorta waħda għandu jkun hemm xi point of reference x'imkien.  

  Rigward is-suġġeriment li l-uffiċċju tiegħi jagħti l-kontribut tiegħu nista' ngħid li huwa wieħed validu, pero` aħna nibżgħu minnu għaliex bħala uffiċċju aħna ma nidħlux f'affarijiet li jirrigwardaw policy.  Għalhekk naħseb li jkun tajjeb li jekk hu possibbli jkun hemm il-Ministeru tal-Finanzi li normalment ikun qed jara x’vot se jalloka, u l-Uffiċċju tal-Prim Ministru li huwa uffiċċju ċentrali, mhux biex  jirregolaw il-ministru x’se jonfoq imma biex il-vot ta’ hospitality jintnefaq kif suppost. 

  THE CHAIRMAN:  Jiġifieri jiena nifhem li se ssir konsultazzjoni ma' dawn id-dipartimenti kollha jew taħseb li at a given stage l-uffiċċju ta' l-awditur ikun forsi f'pożizzjoni li jippreżenta a composite view anke lil dan il-Kumitat f'data aċċettabbli anke għalikom stess?

  IS-SUR JOSEPH G. GALEA:  Mr Chairman, li qed nipprova ngħid jiena huwa dan.  Aħna għandna definizzjoni ta’ x’inhu “hospitality” li tgħid hekk: 

"Hospitality includes all expenses connected with the hosting of foreign delegations, organising international meetings in Malta, gifts to foreign personalities, accommodation, food, transport, secretarial and other amenities provided to individuals other than civil servants, and other official entertainment.".

Kif tistgħu taraw, din id-definizzjoni tant hija vasta li l-uffiċċju tiegħi qed iħossu mbarazzat jagħmel ċerti queries.  Kif tafu intom, ix-xogħol tagħna hu li naraw li hemm compliance, mill-bqija jekk nagħmlu ċerti domandi nkunu qisna qegħdin nidħlu fejn ma jesaniex.   Għalhekk jien naħseb li l-ewwel għandu jiġi fformat a working group - u aħna lesti li ngħinu lil dan il-working group - pero` ma naħsibx li għandna nkunu aħna li ngħidu lilkom x'għandkom tagħmlu.

  THE CHAIRMAN: Jista' jkun hemm a working group bil-kompożizzjoni li semmejt inti, bejn l-uffiċċju tiegħek, il-Finanzi, u l-Uffiċċju tal-Prim Ministru, li għallinqas ikun jista' jirrapporta l-proposals tiegħu lil dan il-Kumitat?

  IS-SUR JOSEPH G. GALEA:  Jiena naħseb li dan ikun ideali; intom bħala Kumitat tikkomunikaw maż-żewġ awtoritajiet l-oħrajn.  Aħna se nkunu qegħdin naħdmu magħhom, pero` mhux bħala parti minn dan il-working group imma bħala observers biex ma jingħatax x’wieħed jifhem li aħna qed nippruvaw nistabbilixxu xi policy.

  THE CHAIRMAN:  L-Onor. Mangion.

  ONOR. CHARLES MANGION:   Jien naħseb li s-suġġeriment ta’ l-Awditur dwar il-mod ta’ kif għandu jopera dan il-working group huwa tajjeb ħalli b’hekk ma jkunx hemm konflitt ta' opinjonijiet, pero` milli nista' nifhem il-ħsieb tal-Kumitat - u jiena naqsam l-istess ħsieb ta' l-Onor. Hyzler - huwa li effettivament irridu naslu għall-konklużjoni li jkun hemm xi tip ta’ parametri li jkunu jistgħu jimxu fuqhom il-permanent secretaries biex b’hekk neliminaw ħafna allegazzjonijiet.  Jien naħseb li dan huwa l-għan bażiku tar-rakkmandazzjonijiet li qed jagħmel dan il-Kumitat.

  THE CHAIRMAN:  Is-Sur Bonnici.

  IS-SUR JOHN A. BONNICI (Deputat Awditur Ġenerali):  Xtaqt inkompli ngħid xi ħaġa fuq dak li qal l-Awditur.  Biex immorru fuq l-accrual based system ġiet imwaqqfa task force komposta mill-Finanzi, mid-dipartimenti konċernati u minni bħala rappreżentant ta’ l-Uffiċċju ta’ l-Awditur, pero' dejjem bħala  observer.  Qed ngħid dan biex nuri li din il-kwalita` ta' structure to set up policy diġa` teżisti fil-fatt.

  THE CHAIRMAN:  Mill-esperjenza tagħkom, tistgħu forsi tindikaw medda ta' żmien li taħsbu li jkun prattiku biex dan il-working group jagħmel il-konklużjonijiet preliminari tiegħu?

  IS-SUR JOSEPH G. GALEA:  Bħalissa l-Finanzi żgur li ma tistax tkellimhom, pero` naħseb li għal Marzu għandu jkun hemm l-ewwel draft lesta.   

  THE CHAIRMAN:  Mela neħodha li hawn qbil bejn il-Membri tal-Kumitat dwar il-modus operandi. Dan l-item se jibqa' pendenti u appena jkollna dan il-qafas ta' rakkmandazzjonijiet jerġa' jinġieb għall-attenzjoni ta' dan il-Kumitat.  Sadanittant nerġa' nfakkar li d-dokumentazzjoni rilevanti tibqa' għad-dispożizzjoni tal-membri kollha tal-Public Accounts Committee u anke għal membri oħrajn li jistgħu jkunu nteressati li jiskrutinizzawha. Nistgħu issa ngħaddu għall-item li jmiss fuq l-aġenda.   

RAPPORTI ANNWALI TAL-KORPORAZZJONI MALTIJA GĦALL-IŻVILUPP GĦAS-SNIN 1995, 1996 U 1997

  THE CHAIRMAN:  Nistieden lis-Sur Vassallo u lil xi uffiċjali oħra li għandu  jakkumpanjawh sabiex jingħaqdu magħna madwar il-mejda.

Is-Sur Francis J. Vassallo, Dr. Michael Xuereb u s-Sur Sunny Debattista ħadu posthom madwar il-Mejda.

  THE CHAIRMAN:  Għall-benefiċċju ta' min ma kienx preżenti mill-bidu tal-laqgħa nerġa' ntenni li dan il-Kumitat qabel li billi ma ġiex ipppreżentat ir-rapport annwali għall-1998 imma ġew ippreżentati biss il-financial statements, għal-lum niddiskutu biss tas-snin preċedenti.  

  Hawn kummenti jew rimarki?  L-Onor. Charles Mangion.

  ONOR. CHARLES MANGION:  Fir-rapport għall-1997 hemm li bħala parti mill-Industrial Development Act (IDA), l-MDC kienet tat xi soft loans lill-industrija.  Tistgħu tgħidulna x'inhuma l-kriterji ġenerali li l-MDC timxi fuqhom meta tapprova dawn it-tip ta’ loans?  Hemm xi problemi mid-debtors biex jagħmlu l-pagamenti lura?  Hemm minnhom li huma classified bħala bad debts għaliex they are in the red u ma jistgħux iħallsu?

  IS-SUR FRANCIS J. VASSALLO (Chairman, Korporazzjoni Maltija għall-Iżvilupp):  Is-soft loans huma mogħtija - ovvjament jien nista’ nitkellem għal-lum għalkemm il-kriterji ilhom li ġew stabbiliti - bħala investment fuq plant and machinery.  Fil-fatt l-MDC tagħti up to a maximum of 33% of the value of that machinery as a soft loan, pero` ma tagħtix soft loans fuq moulds. 

  Rigward il-kwestjoni ta’ bad debts, nista’ ngħid li għandna 70 soft loan in default.  It-total tal-loans li ġew approved over the years huwa ta’  Lm12,423,971 out of which we advanced Lm11,311,485.  Bħala repayments li daħlu matul is-sena kellna Lm6,346,668, u l-outstanding balance huwa ta’ Lm4,964,817.  L-ammont outstanding ta’ default loans - li m’humiex write-offs imma huma problematiċi - li jidher fuq il-balance sheet huwa ta’ 10.   

  ONOR. CHARLES MANGION:  Kemm jitla' it-total tagħhom?

  IS-SUR FRANCIS J. VASSALLO:  M’għandix it-total sħiħ hawnhekk, pero` nkun nista’ nibagħtilkom din l-informazzjoni. Meta aħna jkollna loan on default, ovvjament naraw li tinħareġ eviction order, imbagħad nieħdu l-fabbrika u nbigħu l-makkinarju. Nista’ ngħid li kellna recoveries permezz ta’ bejgħ ta’ makkinarju, fost oħrajn fl-ammonti ta’ Lm34,000, Lm4,000 u Lm40,000. 
  ONOR. CHARLES MANGION:  Meta l-MDC tapprova loan, din tkun marbuta mal-kondizzjoni ta’  żieda fil-produzzjoni jew fl-export?  L-industrijalist locally oriented u dak export oriented jikkwalifikaw  on the same basis għall-għotja tal-loan?
  IS-SUR FRANCIS J. VASSALLO:  Il-kriterju fuqiex tingħata loan huwa abbażi tal-proġett kollu; issir business proposal u fuq il-bażi ta' dik il-proposal tiġi approvata jew rifjutata mill-bord.  Talba għal soft loan  tiġi analizzata on the method of repayment, jiġi analizzat il-produttivita` tal-kumpannija, x'se tagħmel, kemm se timpjega nies u għalxiex se tuża l-makkinarju.  Għandna n-nies tekniċi wkoll li jaraw il-valur tal-makkinarju, jekk ikunx hemm bżonn għalih u jekk huwiex investiment tajjeb.  Meta dawk il-kriterji kollha jiġu analizzati, it-talba tiġi quddiem il-bord u dan japprovaha jew jirrifjutaha.  Ikun hemm ħafna drabi fejn il-loans are turned down for obvious reasons, jew ma jkunx hemm valur għal-loan, jew inkella - din ġrat ħafna drabi kemm ili chairman jien - għaliex il-proġett ma tantx ikun tajjeb u jkun jidher ċar li dan ikun ġej Malta biss minħabba s-soft loan. Minbarra l-għotja tas-soft loan hemm ukoll id-differenza fir-rata ta’ l-interessi.  Peress li dawn issa niżlu, ovvjament id-differenza naqset.

  ONOR. CHARLES MANGION:  U jikkwalifikaw għal dawn il-loans kemm dawk il-fabbriki li jkunu local oriented kif ukoll dawk li jkunu export orientated?

  IS-SUR FRANCIS J. VASSALLO:  Iva, imma b’rata ta' sussidju differenti.

  ONOR. CHARLES MANGION:  Peress li l-gvern qed jagħti garanziji bankarji għas-self li tagħti l-MDC, liema garanziji sa l-1997 kienu jammontaw għal Lm8 miljun, tista' tgħidilna jekk għal din is-sena u għall-futur hux se jkun hemm bżonn ta' garanziji addizjonali min-naħa tal-gvern għal dawn il-loans? 

  IS-SUR FRANCIS J. VASSALLO:  Bħalissa lanqas qegħdin nużaw il-garanziji kollha li għandna għaliex ovvjament ma rridux ninsew li r-repayments ikunu deħlin on a monthly basis, u allura we loan out what we're receiving.  Infatti waħda mill-affarijiet li għamilt jien malli dħalt fil-kariga kienet li ħarist lejn ir-rata ta' l-interessi li konna nħallsu lill-banek and we renegotiated them completely allavolja kienu banek tal-gvern, and we lowered them by at least 1.5% or 2%. 

  THE CHAIRMAN:  Xtaqt nagħmel mistoqsija rigward it-training grants.  Tul is-snin kien hemm il-fehma li ħafna mill-benefiċċjarji ta’ dawn it-training grants fl-industrija privata kienu qed ikunu machine operators li ma tantx kien qed ikollhom taħriġ f'xi snajja partikolari.  Meta l-MDC jirċievu applikazzjoni għal training grants, issir xi ħaġa biex jiġi żgurat li dawn ikunu qed jiġu applikati għal skills enhancements iktar milli sempliċement għal operators li jkunu qegħdin jagħmlu traineeship fix-xogħol tagħhom jew għal xogħol biex ngħid hekk rudimentali?

  IS-SUR FRANCIS J. VASSALLO:  Iva, fil-fatt dan l-aħħar kellna meetings ma' l-Employment and Training Corporation (ETC) - it-training grants huma managed minnhom - fejn fihom rajna kif nistgħu nsolvu żewġ affarijiet; l-ewwelnett li dawn ma jibqgħux b’sena lura sakemm jiġu processed, u t-tieni nett biex ma jkunx hemm abbuż min-naħa ta' l-impjegati.  Per eżempju, ikun hemm każi fejn  impjegat jieħu training grant minn fabbrika waħda, jitlaq minn dik il-fabbrika u jmur f'oħra u jerġa’ jingħata grant oħra mit-tieni fabbrika meta dan ikun diġa` ġie trained.  Fil-meetings li kellna maċ-chairman u mal-general manager ta' l-ETC rajna kif nistgħu nagħmlu eżerċizzju based on the ID number  ta’ l-impjegati li jkunu ħadu training biex żgur ikun hemm added value u mhux dejjem jiġu trained l-istess nies.  Wara kollox dawn jiġu trained minn flus il-gvern u aħna għandna noqogħdu attenti li naraw li these are managed well.
  THE CHAIRMAN:  Grazzi.  Aktar kummenti?  L-Onor. Joe Cilia.

  ONOR. JOE CILIA:  Xtaqt nistaqsi ftit dwar x’relazzjoni hemm bejn l-Institute for the Promotion of Small Enterprise (IPSE) u l-MDC, u jekk intomx tħossu li din hija miexja fil-linji li kienet oriġinarjament twaqqfet għalihom.  Taħsbu li minħabba r-restructuring process li hemm bżonn biex niġu in line ma' l-avis ta’ l-Unjoni Ewropea, bħal per eżempju t-tneħħija tal-levies, eċċ., jistgħu jinbidlu xi ftit l-għanijiet oriġinali li għalihom twaqqfet l-IPSE?

  IS-SUR FRANCIS J. VASSALLO:  Jien ma xtaqtx nitkellem fuq l-IPSE per se għaliex jiena board member ta' l-IPSE u allura it’s a bit awkward, pero` nista’ ngħid li r-relazzjoni bejn l-MDC u l-IPSE ovvjament hija soda ħafna.  Hemm ħafna affarijiet li għandna naħdmu aħjar fuqhom, waħda mill-aktar importanti hija li għandna dejjem inżommu f'moħħna l-fatt li l-klijent li japplika ma jarax distinzjoni bejn l-MDC u l-IPSE u allura aħna għandna naraw li ma noqogħdux nibagħtu klijent mingħand waħda għal għand l-oħra u kulħadd jgħid li ma taqax taħtu.  Fil-fatt fil-meeting li kellna dalgħodu stess iddiskutejna dwar il-bżonn ta’ streamlining aħjar fil-proċess ta’ bejnietna.  

  L-IPSE dan l-aħħar ħarġet il-programmi tagħha  għall-pubbliku u allura nistgħu ngħidu li hemm parti mix-xogħol li huwa lest. Il-vantaġġ li għandna huwa li hemm tliet membri li qegħdin  kemm fuq il-bord ta' l-IPSE kif ukoll fuq il-bord ta' l-MDC, u allura hemm ħafna sensibilita` fuq dawn l-affarijiet.  Fil-fatt meta jiltaqa’ l-bord ta' l-MDC u jkun hemm xi proġett ta' l-IPSE ma noqogħdux nibagħtuh għand l-IPSE, imma nipprovaw niddiskutuh bejnietna biex ma noqogħdux nibagħtu lill-klijent minn korporazzjoni għal għand oħra.  M’iniex qed ngħid li ma kienx hemm drabi meta bgħatnihom, pero` issa qegħdin naħdmu aktar bejnietna sabiex nevitaw dawn il-problemi għaliex ir-ristrutturizzazzjoni li għandha tagħmel l-IPSE hija importanti għall-pajjiż u ma nistgħux nibqgħu naħlu ż-żmien fuq burokrazija interna.  

  ONOR. JOE CILIA:  Taħseb li hemm bżonn ta' xi tibdil fl-għanijiet li għalihom twaqqfet oriġinarjament l-IPSE?  

  IS-SUR FRANCIS J. VASSALLO:  Oriġinarjament l-IPSE kienet ikkreata bħala dipartiment ta' l-MDC to take care of the small business enterprises.  Għalkemm l-IPSE għadha tagħmel dan, illum l-għan tagħha huwa slightly different, fis-sens li it is focusing also on the restructuring side.  Voldieri llum anke kumpannija kbira lokali li se tkun milquta mil-levies taqa' taħt l-IPSE. Pero` ma xtaqtx inkompli nitkellem aktar dwar l-IPSE għaliex iċ-chairman m'huwiex qiegħed hawnhekk.

  THE CHAIRMAN:  Aktar kummenti?  L-Onor. Galea Pace.

  ONOR. VICTOR GALEA PACE: Xtaqt inkun naf x’għamlet jew aħjar x’ma għamlitx l-MDC f'Għawdex.  X'inhuma l-pjanijiet tagħha għal dawn is-sentejn li ġejjin kemm fir-rigward ta' l-MDC kif ukoll fir-rigward ta’  l-IPSE?  X’possibilita` hemm li z-zona ta’ Ta’ Dbieġi tikber u jkun hemm cluster zones ta' small industries?  

  IS-SUR FRANCIS J. VASSALLO:  Fil-fatt hemm 66 applikazzjoni pendenti għal Għawdex, pero` qabel nirrispondi ħalli nispjega daqsxejn l-istruttura ta’ l-MDC.  Il-main focus ta’ din il-korporazzjoni qabel kien ovvjament il-foreign direct investment.  Issa, biex nagħtu aktar focus lil kulħadd, għamilna speċi ta’ division of labour, fis-sens li l-affarijiet ta' l-investment promotion tfajnihom taħt settur wieħed, filwaqt li l-estate management tfajnih taħt  settur ieħor, pero` t-tnejn jaħdmu għal xulxin.  Il-vice chairman għandu responsabbilta` l-aktar fuq l-estate management u jiena ovvjament fuq kollox.  

  Issa rigward Dbieġi nista’ ngħid li kellna meetings anke mal-Ministeru għal Għawdex biex il-proġett li hemm mibdi nispiċċawh kemm jista’ jkun malajr.   Fil-fatt dawn l-aħħar tliet xhur ħafna affarijiet imxew b'ċerta rapidita` u għandhom imorru aħjar.  Għall-futur hemm proġetti oħra - mhux għal Għawdex biss imma anke għal Malta - li qed jiġu diskussi ma' l-awtoritajiet konċernati, inkluż mal-Planning Authority.   

  ONOR. VICTOR GALEA PACE:  Naturalment, minn dawn is-66 applikazzjoni hemm minnhom li huma earmarked għal ta’ Ta’ Dbieġi.  

  IS-SUR FRANCIS J. VASSALLO:  Ta’ Dbieġi huwa crafts village, filwaqt li s-66 applikazzjoni li għandna pendenti m'humiex kollha għal hekk; hemm minnhom li huma għal small industry.  Aħna qegħdin niddiskutu dwar dan anke ma' l-IPSE għaliex ħafna minnhom jaqgħu taħthom.

  ONOR. VICTOR GALEA PACE:  Għandi nifhem li l-art ta' madwar ta’ Dbieġi hija proprjeta` tal-gvern jew li kienet tal-Knisja u li llum hija tal-gvern.  Għalhekk naħseb li aktar hija faċli sabiex tiġi żviluppata l-area.

  IS-SUR FRANCIS J. VASSALLO:  Ma nixtieqx nidħol f’din il-kwestjoni. 

  ONOR. VICTOR GALEA PACE:  Xtaqtek jekk jogħġbok tirrispondi dwar il-possibilita` ta' cluster zone f'Għawdex. 

  IS-SUR FRANCIS J. VASSALLO:  Aħna nixtiequ nagħmlu cluster zones  mhux biss f'Għawdex imma anke f'Malta, pero` jeżisti diversi problemi.   Waħda mill-affarijiet li qegħdin nippruvaw nikkreaw hawn Malta, hija li flimkien mal-foreign direct investment nikkreaw ukoll dawn il-cluster zones sabiex l-industrija lokali ma tkunx tiddependi biss fuq kumpannija waħda biex tikber.  Fil-fatt l-objective ta' l-MDC huwa li nikkreaw cluster zones kemm f'Malta kif ukoll f'Għawdex.

  ONOR. VICTOR GALEA PACE: F'dawn il-cluster zones jistgħu jiġu nklużi  wkoll small jew medium farms? 

  IS-SUR FRANCIS J. VASSALLO:  Safejn naf jien dawn ma jikkwalifikawx taħt l-IDA.  

  ONOR. VICTOR GALEA PACE:  Jista’ jsir xi studju biex naraw nistgħux  nutilizzaw l-ispazju tal-barrieri għall-industrija?  

  IS-SUR FRANCIS J. VASSALLO:  Fil-fatt bħalissa hemm diskussjonijiet għaddejjin mal-ministeru u mal-Planning Authority biex naraw kif dawn il-barrieri jistgħu jkunu utilizzati aħjar.  

  THE CHAIRMAN:  L-Onor. Pullicino.

  ONOR. GEORGE PULLICINO:  Mr Chairman, xtaqt ngħaddi kumment aktar milli nagħmel mistoqsija.   Rigward il-mistoqsijiet li għamel il-kollega tiegħi, l-Onor. Galea Pace, nixtieq ngħid li għal dak li għandu x'jaqsam ma' land use f'Għawdex bħalissa nbeda local plan u għaddejjin diskussjonijiet mal-ministeru l-aktar kkonċernat ovvjament dak għal Għawdex.  U hawnhekk ikolli nirrikonoxxi l-aspett pożittiv min-naħa ta' l-MDC li fehmet il-ħtieġa li rridu naslu lejn land use plan għall-industrija biss u allura aktar milli naraw il-ħtieġa ta' l-art għall-industrija biċċa biċċa naraw il-ħtieġa ta' l-art għall-industrija b'mod integrat.  Dan ifisser li rridu nħarsu lejn il-kwestjoni mill-aspett li nutilizzaw aħjar l-art diġa` designated għall-industrija. U meta ngħid l-art diġa` designated għall-industrija, nifhem żewġ affarijiet;  l-art li diġa` tintuża għall-industrija u l-art li fil-pjani diġa` eżistenti, jiġifieri anke fil-pjan ta' struttura, ġiet immarkata bħala art li hija ntiża għall-użu ndustrijali.  

  Rigward l-art li diġa` qed tintuża għall-industrija jidher ċar li hemm qbil, kemm ma' l-MDC kif ukoll ma' l-IPSE, li jrid isir użu ħafna aħjar tagħha.   Waħda mid-diffikultajiet li għandna f'pajjiżna hija ovvjament il-kwestjoni tad-daqs u għalhekk hemm bżonn li nibdew programm ta' restructuring mhux biss mil-lat ekonomiku imma anke mil-lat fiżiku.  Aħna għandna ħafna fabbriki li nbnew fis-snin 50 u 60, li issa diġa` għadda żmienhom mil-lat ta' żmien li normalment jiffunzjonaw u għalhekk hemm bżonn li nibdew inħottu wħud minnhom - ovvjament dan ifisser  li trid tagħmel transfer ta' dawk l-activities f'areas alternattivi - biex mbagħad nerġgħu nibnuhom b'mod li ma jkunux fuq livell wieħed.  Lanqas pajjiżi kbar barra minn Malta m'għadhom jibnu fabbriki fuq livell wieħed u aħna wkoll hemm bżonn li nibdew nifhmu li ma nistgħux nibqgħu għaddejjin nibnu l-fabbriki b'dan il-mod.  Nistgħu, per eżempju, inħarsu lejn il-fabbrika ta' l-ST Microelectronics, liema fabbrika utilizzat b'kapaċita` kbira l-footprint li ngħatalha.    

  U hawnhekk xtaqt nagħmel mistoqsija liċ-Chairman ta' l-MDC rigward art designated għall-industrija, jiġifieri art li ġiet immarkata mill-Awtorita` ta' l-Ippjanar bħala art għall-industrija.  Jiddispjaċini ngħid li minkejja li din l-art ġiet designated għal hekk, għad hemm areas kbar f'Malta u Għawdex, speċjalment f'Għawdex,  fejn din l-art għadha m'hijiex qed tiġi utilizzata għaliex ovvjament dawk huwa qatgħet ta' art ta' sidien privati.  Issa jien xtaqt nistaqsi liċ-Chairman ta' l-MDC jekk il-korporazzjoni hijiex qed taħdem jew għallinqas taħseb fuq skema li biha wieħed jiġi inċentivat li jagħmel użu minn dik l-art privata għaliex ċertament ma nistgħux nibqgħu fil-pożizzjoni fejn kull min irid jibda attivita` industrijali dejjem jispiċċa jdur fuq il-gvern.  Għalhekk jien naħseb li wasal iż-żmien li jkun hemm skema li biha wieħed jinċentiva anke l-użu ta' l-art privata li diġa` ġiet designated għall-użu industrijali.  

  THE CHAIRMAN:   Is-Sur Vassallo.

  IS-SUR FRANCIS J. VASSALLO:   Jien nista’ ngħid li xi kultant inħossni qisni  Father Christmas, kull fejn immur kulħadd jitlobni biċċa art għal fabbrika.   Qegħdin nagħmlu studju wkoll biex forsi nagħmlu joint-ventures, pero` l-problema hi li meta għandna art tal-gvern għall-fabbriki at such a heavy subsidised rate ma tantx huwa faċli li l-privat jidħol f’joint-venture.  Hemm biċċiet ta’ art li qegħdin imissu ma'  fabbriki diġa` eżistenti, imma l-art hija tal-privat u ma jridux jagħmlu joint-venture. Aħna qegħdin anke nagħmlu studju flimkien mal-Planning Authority u mal-ministeru biex nipprovaw insolvu din il-problema.

  THE CHAIRMAN:  L-Onor. Galea Pace.  

  ONOR. VICTOR GALEA PACE:    Jeżistu xi pjanijiet biex minflok nibqgħu telgħin 'il fuq bil-bini, niżlu 'l isfel, almenu fejn jidħol il-qasam industrijali?

  IS-SUR FRANCIS J. VASSALLO:  Iva, pero` ovvjament it's more costly.   Aħna pprovajna nagħmlu dan fuq xi biċċiet ta' plots, pero` sibna ħafna pajpijiet ta' l-Enemalta għaddejjin taħt l-art.  

  ONOR. GEORGE PULLICINO:  Rigward il-kwestjoni tal-barrieri li staqsa dwarhom l-Onor. Galea Pace nista’ ngħid li qed ikun hemm anke designation ta' barrieri għall-użu industrijali. Ovvjament wieħed irid joqgħod attent x'tip ta' użu jagħmel minnhom għaliex dawn m’humiex tajbin għal kull użu industrijali.  

  IS-SUR FRANCIS J. VASSALLO:  Dan il-punt tar-raising of levels huwa importanti.    Kif diġa` ssemma, waħda mill-industriji li Malta qed tattira hija dik tas-software, liema industrija m’għandhiex bżonn ta’ 3,000 square meters flat grounds għal heavy machinery.  Dawn ikollhom bżonn three or four floors in a nice environment bħall-Mosta Techno Park.  Nista’ ngħid li qegħdin nitkellmu mal-Planning Authority sabiex in certain areas nitilgħu 'il fuq għaliex kif diġa` għedt, li għandhom bżonn dawn huwa  ta’ four or five floors in the same area which is very much more cost effective per square meter because it goes up and is obviously an advantage għas-size li għandna Malta.  

  THE CHAIRMAN:  Sur Vassallo, ftit ilu l-Prim Ministru kien ġie rapportat li qal li l-MDC kienet qed jagħmel review ta' l-inċentivi ta' l-IDA.  Xtaqt nistaqsi meta bejn wieħed u ieħor huwa mistenni li jiġi mitmum dan ir-review u jekk dawn l-inċentivi li fil-preżent qed toffri l-MDC humiex se jiġu effettwati mir-regoli ta' sħubija sħiħa ta' Malta fl-Unjoni Ewropea.  

   IS-SUR FRANCIS J. VASSALLO:   Ir-review li qed nagħmlu ta' l-IDA hija bbażata fuq żewġ affarijiet; waħda minnhom hija sabiex inkunu aktar flessibbli  biex inkunu nistgħu nikkompetu ma' pajjiżi oħrajn li qegħdin joffru l-istess inċentivi, u anke għaliex hemm ċerti inċentivi li għandhom ikunu looked at  better minħabba l-Unjoni Ewropea.  Aħna għamilna studju li ilu sejjer  ħafna xhur u issa jinsab kważi konkluż - ovvjament fid-drafting stage biex ikun jista' jiġi ppreżentat lill-bord u lill-ministru - u waħda mill-affarijiet li għamilna fih kienet li rajna x'qegħdin joffru pajjiżi oħrajn fl-Unjoni Ewropea stess bħal, per eżempju, il-grants.  Ħafna mill-pajjiżi ta' l-Unjoni Ewropea jagħtu ħafna grants lil ċerti pajjiżi, ħaġa li f’Malta ma nagħmlux, u allura ovvjament huma vantaġġjati.  Għalhekk aħna rridu nagħmlu din ir-reviżjoni ħalli nkunu aktar flessibbli u b’hekk inkunu nistgħu nikkompetu ma' pajjiżi bħall-Irlanda, Franza u ħafna pajjiżi oħra.  

  THE CHAIRMAN:    L-Onor. D’Amato. 

  ONOR. HELEN D’AMATO:  Sur Vassallo, taraha possibbli li l-MDC - forsi anke flimkien ma' l-IPSE - toħloq inizjattivi biex aktar nisa jiġu mħajra to set up their own business?  M'iniex qed nirriferi għal xi businesses kbar, imma għal businesses li jistgħu jkunu anke managed minn gruppi ta' nisa.  Tara lok li jingħataw skemi speċifikati u jittieħdu inizjattivi biex l-informazzjoni neċessarja tasal għand in-nisa?   Għaliex filwaqt li jien ċerta li l-MDC għandha skemi li m'għandhomx barriers uffiċjali li jżommu lin-nisa barra, ma nafx kemm in-nisa huma konxji ta' x'hemm available.  Jistgħu jittieħdu inizjattivi speċifiċi li jkunu mmirati proprju lejn il-fatt li aktar nisa jiġu nvoluti fis-setting up of businesses u jidħlu f'din l-area li up to now hija iktar male dominated, to put it mildly?  

  THE CHAIRMAN:     Is-Sur Vassallo.

  IS-SUR FRANCIS J. VASSALLO:   I'm glad to say that in "MDC", the "M" stands for Malta not for male!  L-MDC toffri inizjattivi għal qualsiasi industrijalist mingħajr  diskriminazzjoni, pero` m'għandniex, kif għandhom barra minn Malta, inizjattivi speċifiċi għan-nisa. Jien naħseb li f'dan il-każ mhux l-MDC waħedha trid tkun biex taħdem għal dan il-għan, imma għandha tkun iktar inizjattiva fuq livell nazzjonali.  Jien għandi l-pjaċir ngħid li fuq il-bord tiegħi hemm membru li hija mara - fil-fatt hija one of the top industrialists in Malta - u hemm ukoll is-secretary of the board li hija mara.     

  ONOR. HELEN D'AMATO: Imma taraha ħaġa possibbli li jsiru inizjattivi bħal dawn? 

  IS-SUR FRANCIS J. VASSALLO:   Huwa possibbli pero` l-importanti m'huwiex biss li toħloq l-inċentivi imma li ssir policy min-naħa tal-gvern, because then we will follow the directive of the government.  I think it is important that there should be this kind of policy għaliex hawn Malta hawn ħafna nisa li għandhom kapaċita` kbira kemm fil-crafts kif ukoll f'affarijiet oħra.  Ovvjament, min-naħa ta' l-MDC nista' ngħid li jekk hemm xi proġetti we are willing to look at them; we have not done so yet, probably failure min-naħa tagħna, but thanks for the suggestion.

  THE CHAIRMAN:  L-Onor. Pullicino.

  ONOR. GEORGE PULLICINO:  Jien xtaqt nistaqsi mil-lat ta' MDC x'sinerġija hemm, per eżempju, mal-Maltacom fuq li wieħed jiġbed lejn pajjiżna investiment tat-tip ta' data centres.  Dan l-aħħar f'artiklu qrajt li pajjiżi bħall-Irlanda tant kellhom suċċess b'dawn iċ-ċentri li issa għandhom problema ta' suċċess, fis-sens li min qed imur biex jistabbilixxi ċentru bħal dan fl-Irlanda qed jiltaqa' ma' diffikultajiet, l-ewwelnett għaliex m'hemmx biżżejjed nies u anke minħabba ċerti problemi ta' infrastruttura.  Jidher li minn dan is-surplus bħalissa qed tgawdi Scotland.  Jien naħseb li hawn Malta għandna vantaġġ fejn jidħlu dawn id-data centres għaliex hawn ħafna persuni li jafu jitkellmu b'diversi lingwi.   Għalhekk jien xtaqt nistaqsi x'sinerġija teżisti bejn l-MDC, il-Maltacom u oħrajn biex nattiraw dawn it-tip ta' ċentri għaliex jien naħseb li jekk sempliċement nieħdu s-surplus ta' data centres kbar, fis-sens li wara ċerti ħinijiet dawn jaqilbu fuqna, inkunu nistgħu noħolqu aktar impjiegi. 

  IS-SUR FRANCIS J. VASSALLO:   Fil-fatt f'waħda  mill-ewwel speeches li kont għamilt jien pubblikament - fil-fatt kont ili chairman biss tliet ġimgħat - waqt breakfast meeting fil-Phoenicia fi Frar li għadda kont għedt li waħda mill-objettivi tiegħi kienet li xtaqt nara more focus on call centres proprju għar-raġuni li semma l-Onor. Pullicino, jiġifieri li hawn Malta hawn ħafna nies li jitkellmu b'diversi lingwi.  Bdejna bid-diskussjonijiet mal-Maltacom, u għadna għaddejjin għaliex ovvjament meta tiġi biex twaqqaf call centre mhux biss trid tara li jkollok l-availability of transmission imma li r-rati jkunu jistgħu jikkompetu ma' dawk ta' barra. Mal-Maltacom wasalna f'akkordju li noffru rati speċjali għall-call centres għaliex dawn jagħmlu volum kbir ta' calls internazzjonali fejn lanqas biss tkun taf fejn qed iċċempel, mingħalik tkun qed iċċempel l-Irlanda u fil-fatt tkun qed iċċempel Malta.  

  At the moment fil-pipeline għandna erba' kumpanniji li qegħdin serjament jaħsbu biex jistabbilixxu call centres hawn Malta, pero` għandna kompetizzjoni kbira f'żewġ affarijiet.  Waħda minn dawn hija l-użu ta' l-art privata għaliex call centre ma tistax tagħtih fabbrika f'Ħal Far imma jrid ikollu bini speċjali.  Għalhekk qegħdin  nagħmlu laqgħat anke mal-Planning Authority fejn qegħdin niddiskutu l-possibilita` tal-bdil tar-regolamenti ta' l-IDA.  Fil-fatt diġa` ħarġet legal notice li qed tagħmel tibdil f'dan is-sens.  Kull call centre jista' jimpjega madwar 200 people at a go u fil-fatt at the moment għaddejjin b'diskussjonijiet ma' ċentru - diskussjonijiet li għadhom fil-bidu ħafna - li jekk jiftaħ ikun jista' jħaddem madwar 400 ruħ mal-ewwel.  Imma rridu niftakru li we are competing  ma' pajjiżi bħall-Irlanda, Wales,  Scotland, u pajjiżi fejn jagħtu inċentivi li aħna Malta ma nagħtux u għalhekk qegħdin nipprovaw inbiddlu l-IDA ħalli b'hekk inkunu nistgħu nikkompetu aħjar.   

  THE CHAIRMAN:  L-Onor. Mangion.

  ONOR. CHARLES MANGION:  Wieħed mit-tasks ta' l-MDC huwa li minn żmien għal żmien jagħmlu studji fuq l-industrija u l-andament tagħha.   Illum kulħadd jaf li  waħda mill-problemi hija ovvjament l-element tal-kompetittivita` to sell a product or  a service.  Tista' tgħidilna jekk fl-aħħar studju li għamlet l-MDC dwar l-element tal-kompetittivita` liema kienu l-areas li qed jirrendu lil Malta anqas kompetittiva meta tikkomparaha ma' pajjiżi oħra?   Barra minn hekk l-MDC kienet qed tipprova tħajjar ukoll investiment minn Iżrael.  Sar xi studju dwar il-possibbilta` ta' investiment fil-pajjiżi qrib, per eżempju, North Africa u l-Magreb?   

  IS-SUR FRANCIS J. VASSALLO:  Jien naħseb li l-ikbar testimonial ta' kompetittivita` hija meta jkollok foreign owned company li tagħmel presentation barra minn Malta fejn tipparaguna l-kumpannija li għandha Malta ma'  kumpanniji li għandha postijiet oħra.  Jien għadni kemm ġej minn Munich fejn  mort nagħmel presentation u fost l-oħrajn tkellmu żewġ persuni minn kumpanniji differenti, waħda Sud Afrikana li ġejja Malta - u tat ir-raġunijiet għaliex għażlet lil Malta u mhux pajjiż ieħor -  u oħra Maltija - W.E.T. Automotive Systems Malta Ltd. - li ilha Malta għal ħafna snin.  Din ta'  l-aħħar għamlet paragun - quddiem udjenza ta' industrijalisti mill-Bavaria u minn Munich - bejn il-kumpannija li għandhom Malta u  kumpannija oħra li tagħmel l-istess ħaġa ġo l-Ungerija.   Din serviet anke ta'  lezzjoni għalija personalment għaliex qatt ma stennejt dan it-testimonial daqshekk fantastiku.  Fil-fatt fl-aħħar tad-diskors tagħha din il-persuna qalet hekk:  Whilst compared with Hungary Malta might be a little more expensive because the unit cost per worker is more expensive than Hungary, but from the quality, the labour, the knowledge, the qaulifications of labour ...  When there is a mistake in production - if there is a mistake - for a Maltese worker it's a tragedy, in other countries they don't even care.  He said that we don't have to import middle management, because we already have middle management and we also have a very high quality of labour.  He also said that they are who they are today because they came to Malta.  Had they not been in Malta, they would not be where  they are today.   Dan il-kliem intqal two days ago in the audience of industrialists and giving a chart of all the productivity. 

  Wieħed mill-iżvantaġġi li għandna aħna meta niġu biex nikkompetu ma' postijiet oħra - se nsemmih għaliex huwa tajjeb li intom tkunu tafu  bih - huwa ovvjament it-trasport.  Minn studju li għamilna riċentement irriżultalna li jiġi jiswa aktar biex nittrasportaw container minn Ħal Far għall-Freeport milli biex mill-Freeport nittrasportawh għall-Ingilterra.  Din hija ħaġa li nitlob lil kulħadd ikun sensittiv għaliha għaliex we are killing the goose that lays the golden egg.  Għadna kemm għamilna studju mal-Federation of Industry (FOI) u maċ-Chamber of Commerce fejn għamilna breakdown totali tal-costs u sibna li l-problema tagħna qiegħda hemmhekk.  M'hijiex ħaġa li xtaqt nagħmel pubblika pero` nixtieq nagħmel appell lil kulħadd.   

  ONOR. CHARLES MANGION:  Il-mistoqsija tiegħi kienet speċifika:  Fejn huma l-areas li rridu nittargittjaw bħala pajjiż biex naraw fejn nistgħu naġġustaw?

  IS-SUR FRANCIS J. VASSALLO:  Għad-domanda dwar investiment minn Iżrael u n-North African countries nista' ngħidlek li aħna konna qegħdin anke nagħmlu arranġamenti ma' l-equivalent ta' l-MDC fit-Tuneżija, pero` sibna li minħabba li huma għandhom pajjiż ħafna ikbar u l-labour costs huma much lower, għandhom ċerti vantaġġi fuqna.  Pero` imbagħad aħna għandna vantaġġ fejn jidħlu qualifications u hi-tech industry li huma m'għandhomx.  Nista' ngħid li għadna kemm  għamilna akkord bejnietna biex minflok nikkompetu kontra xulxin, naħdmu flimkien, pero` biex indigenous North African companies jiġu Malta hija ftit diffiċli; almenu s'issa għad m'għandniex.

  ONOR. CHARLES MANGION:  Liema huma l-industriji li l-MDC trid li tħajjar  jiġu Malta?  Kulħadd jaf li l-export tagħna huwa bbażat prattikament fuq kumpannija waħda kbira, u għalhekk jekk jiġri xi ħaġa f'din il-kumpannija tista' tinħolqilna problema.   X'inhi tagħmel l-MDC biex tħajjar investimenti simili jiġu joperaw hawn Malta?   X'investiment hemm in the pipeline għas-sena 2000?

  IS-SUR FRANCIS J. VASSALLO:  Kull sena l-MDC tagħmel marketing seminar biex naraw lejn xiex qed nimmiraw.  F'Settembru li għadda kellna marketing seminar simili fejn fih irrividejna dak li sar fil-passat, ovvjament biex intejbuh.  Il-focus huwa ovvjament il-high added value għaliex wieħed mill-vantaġġi kbar li għandna Malta huwa li r-ratio of indirect labour to direct labour is very low compared to other countries.  Per eżempju, ir-ratio ta' l-inġiniera ma' skilled labour huwa ta' bejn wieħed u ieħor  2:1, mentri f'pajjiżi oħra huwa ta' madwar 7:1.  Voldieri għalkemm we do not compete on the low labour because where low labour is concerned it is cheaper to produce in China, when it comes to high value we are very good.  Barra minn hekk għandna wkoll il-flessibilita` li ħafna mill-barranin m'għandhomx. Hemm ħafna kumpanniji ta' software li huwa maħsub li ġejjin Malta u li ħafna minnhom m'humiex qegħdin jieħdu l-inċentivi ta' l-MDC ħlief l-automatic tax relief għaliex dawn huma export oriented. Dawn la għandhom bżonn fabbrika għaliex jaħdmu minn ġo uffiċini u lanqas għandhom bżonn nies li jieħdu training grants għaliex jistgħu jħaddmu gradwati ta' l-universita`; l-uniku free import li jkollhom huwa biss il-makkinarju.  

  Il-ġimgħa l-oħra jien u sejjer lejn il-Ġermanja, fuq l-ajruplan iltqajt ma' persuna li qaltli li se tiġi hawn Malta u se timpjega ħafna technicians, fil-fatt diġa` mpjegathom.   Dan qalli li baqa' mmeraviljat kif malli għamel advert fuq gazzetta hawn Malta għal  programmers u technicians applikaw 25 ruħ mal-ewwel, filwaqt li meta għamel l-istess ġol-Ġermanja ma kienx hemm min applika.  Jiġifieri kif kont qed ngħid, we are targeting at high added value and hi-tech investment not heavy machinery.    

  ONOR. CHARLES MANGION:  Mid-diskussjoni li żviluppat - diskussjoni li hija interessanti ħafna - jidher ċar li f'pajjiżna l-akbar riżors huwa l-labour.  Allura fid-dawl ta' dan kollu, l-MDC tagħmel xi tip ta' liaison mad-dipartiment ta' l-edukazzjoni ħalli meta jkunu qegħdin iħejju l-pjanijiet tagħhom jieħdu in konsiderazzjoni dawn il-ħteġijiet?  

  IS-SUR FRANCIS J. VASSALLO:   Iva, fil-fatt minbarra li jkollna meetings ma' l-Universita` u mad-Dipartiment ta' l-Edukazzjoni, dan l-aħħar kellna meeting anke mal-MITTS biex naraw kif se naħdmu flimkien ħalli nagħmlu courses għal programmers.   L-importanti m'huwiex li jkollok super qualified computer people, imma nies li jkunu jafu l-basics għaliex illum il-makkinarju tant sar soffistikat li qed jitħaddem bil-computers, anke għar-rigward ta' makkinarju li jintuża fil-qasam tat-tessuti.  Voldieri tittrejnja kemm tittrejnja programmers qatt m'hu biżżejjed.  Aħna  jkollna kuntatti anke ma' l-ETC u mal-human resource management -  għandna l-vantaġġ li waħda mid-diretturi tagħna hija membru tal-human resources foundation - to try and prepare for future needs.

  ONOR. CHARLES MANGION:   Taħsbu li sas-sena d-dieħla jkun hemm pjan to this effect?

  IS-SUR FRANCIS J. VASSALLO:  Hopefully yes.  

  THE CHAIRMAN:  L-Onor. Cilia.

  ONOR. JOE CILIA:   L-ewwel punt li xtaqt nagħmel jirrigwarda l-kwestjoni tal-factory squatters.  Kemm fil-fatt hija kbira din il-problema?  Għaliex diġa` huwa biżżejjed li għandna nuqqas ta' factory space, imma mbagħad il-fatt li jkollna squatters  tkompli tkabbar il-problema.  It-tieni punt li xtaqt nagħmel huwa dwar l-emendi li kienu saru fl-1997 għall-IDA fejn permezz tagħhom ċerti soft loans ma baqgħux japplikaw biss għal kumpanniji imma bdew japplikaw ukoll għal self-employed persons.  Sur Vassallo, tista' tgħidilna kemm kien hemm  self-employed li bbenefikaw permezz ta' dawn l-emendi li semmejt?   

  IS-SUR FRANCIS J. VASSALLO:  Rigward it-tieni domanda nista' ngħidlek li dik hija dovetailed ma' l-IPSE.  S'issa ma tantx kien hemm min ibbenefika minħabba l-fatt li l-IPSE launched itself to the public only three or four months ago.  
  Rigward id-domanda ta' l-isquatters nista' ngħid li din hija problema serja għalkemm dawn ma nistgħux insejħulhom "squatters" per se għaliex dawn ma daħlux fil-fabbriki mingħajr permess. Dawn ingħatalhom il-permess li jidħlu fil-fabbriki għaliex kellhom l-intenzjoni li jagħmlu xi attivita` ta' export u qalu li se jimpjegaw "tant" nies, pero` imbagħad sibna li l-ewwelnett ma kenux qed jesportaw u lanqas kienu qegħdin jimpjegaw dak l-ammont ta' nies li kellhom jimpjegaw.  Barra minn  hekk, meta aħna nibagħtu lin-nies tagħna biex jagħmlu l-inspections ħalli jaraw li kollox huwa compliant dawn qegħdin isibu li l-fabbriki lanqas biss qegħdin jintużaw.  

  ONOR. GEORGE PULLICINO:  L-MDC qiegħda tikkonsidra li r-rati tal-kirjiet ikunu relatati mal-value added?

  IS-SUR FRANCIS J. VASSALLO:  Huwa diffiċli li tagħmel dan għaliex ma tistax għall-abbuż ta' xi ħadd tippenalizza lil xi ħaddieħor.  It can be reviewed but we have to be realistic.  Il-problema hija li għandna ċertu numru ta' fabbriki li m'humiex utilizzati.   Fil-fatt il-ġimgħa li għaddiet, wara diskussjonijiet li damu għaddejjin disa' xhur,  ħadna lura nofs fabbrika mingħand klijent biex tajniha lil  investitur barrani li konna se nitilfuh għaliex ma stajniex insibulu fabbrika.  Fl-aħħar, I bulldosed my way through  u issa ġew iffirmati d-dokumenti kollha u l-investitur se jibda jipproduċi.  Hemm ħafna minnhom li qegħdin jintużaw għal  storage għal-lokal u aħna ħriġna eviction orders, allura ovvjament minn dak il-lat m'iniex popolari, pero` d-dover tiegħi huwa li nissalvagwardja l-assi tal-gvern u nara li ma jsirx abbuż minnhom.  Ma nixtieqx inkun polemikuż pero` irrid ngħid li diżgrazzjatament 99.9% ta' dawk li jabbużaw, kemm fil-ħlas tal-kera kif ukoll fl-użu tal-fabbriki, huma Maltin.

  ONOR. JOE CILIA:   Kemm huwa n-numru ta' fabbriki li m'humiex jintużaw għall-iskop li għalih kienu ingħataw? 

  IS-SUR FRANCIS J. VASSALLO:  In-numru preċiż m'għandix hawnhekk, pero` nista' ngħaddilkom din l-informazzjoni aktar 'il quddiem.  Għandna żewġ problemi, hemm il-problema ta' fabbriki f'industrial zones imbagħad hemm il-problema tal-huts f'Ħal-Luqa u Ta' Qali, speċjalment  dawk ta' Ħal-Luqa.  Hemmhekk aħna rridu nagħmlu revision tal-plan u rridu nwaqqgħu l-huts u nibnuhom skond ir-regolamenti ġodda għaliex ħafna minnhom huma msaddin u rridu anke ngħaddu l-elettriku.  Meta nibagħtu l-ittri lil min suppost qed juża dawn il-huts, dawn lanqas biss jaslulhom.  Jiġifieri din hija prova ċara li dawn lanqas qegħdin jużaw dawn il-huts, pero` madankollu aħna ma nistgħux nidħlu fihom.  Min-naħa ta' fabbriki n-numru huwa madwar 20, pero` don't quote me.   Obviously 20 is a high number, for me even one is a high number when we can give it to someone else, especially when we have a list of people who need factories.

  THE CHAIRMAN:   L-Onor. Hyzler.

  ONOR. GEORGE HYZLER:  Se naqleb ftit is-suġġett għall-Mesures Economiques d'Assistance (MEDA).  Fl-annual report għall-1997 hemm li l-MDC waqfet team biex jaħdem fuq żewġ proposti li kellhom jiġu ffinanzjati mill-MEDA.   Il-konklużjoni tax-xogħol kollu kien li dawn iż-żewġ proġetti ma mmaterjalizzawx.  Kif tafu, fil-MEDA hemm fund ta' l-Unjoni Ewropea li jinkoraġġixxi joint projects bejn pajjiżi tal-Mediterran.  

  Li jinteressani nkun naf jien huwa what went wrong għaliex l-annual report ma jagħti assolutament l-ebda raġuni għalfejn dawn il-proġetti fallew.  Jien għandi nifhem li ovvjament dawn kienu ttieħdu bis-serjeta` tant li l-pajjiżi anke ltaqgħu hawn Malta, voldieri jien qed nifhem li Malta kienet qed tieħu kważi a leading role f'dawn il-proġetti.  Aħna qegħdin b'xi mod nisfruttaw dan il-fund?   Ovvjament kulħadd jaf li l-fatt li tissottometti proġett u tistudja fuqu ma jfissirx li bilfors għandu jiġi aċċettat, voldieri jien ma rridx li b'xi mod niġi miftiehem li qed ngħid li saret xi ħaġa ħażina fil-preżentazzjoni tal-proġett, pero` nixtieq inserraħ rasi li fil-fatt kien ippreżentat tajjeb jew li almenu tgħallimna mill-mod kif ġie ppreżentat għal proġetti oħra.  

  Naturalment f'dan l-istadju nistaqsi wkoll hemmx proposti oħra li qed jiġu kkunsidrati u hemmx xogħol għaddej fuqhom għaliex kulma hawn fir-rapport għall-1997 huwa li ż-żewġ proġetti li ħdimna fuqhom fallew.  X'tgħallimna minn din l-esperjenza?

  IS-SUR FRANCIS J. VASSALLO:  Fl-annual report aħna qed ngħidu that "regretfully the original policy was refused funding by the commission".  Ir-raġuni speċifika għalfejn dawn ġew refused ma nafuhiex, forsi hija kwestjoni ta' format.  Forsi Dr Michael Xuereb il-general manager ikun jista' jagħti spjegazzjoni aħjar.    

  DR MICHAEL XUEREB (General Manager, Korporazzjoni Maltija għall-Iżvilupp):  Dawn il-proġetti kienu ppreżentati taħt il-parti reġjonali tal-MEDA mhux taħt il-parti bilaterali li hija 10% biss tal-programm kollu tal-MEDA.   Il-kriterji f'dak ir-rigward għadhom qed jiġu formulati anke min-naħa tal-kummissjoni u anke bħala finanzjar ta' proġetti taħt dak il-porzjon tal-fondi kollha.  

  ONOR. GEORGE HYZLER:  Pero' l-MDC se tibqa' tikkoordina l-proġetti tal-MEDA, kemm dawk bilaterali kif ukoll dawk tal-Mediterran?

  DR MICHAEL XUEREB:   F'dawk li huma proġetti bilaterali l-MDC qatt ma daħlet direttament.  L-MDC hija nvoluta through l-Ministry for Economic Services,  pero` tipparteċipa biss fil-parti reġjonali.  Fil-parti reġjonali hemm il-possibbilta` li jiġu proposti proġetti oħra jew minn Malta jew jointly ma' pajjiżi oħra, pero` fil-mument qed jiġi ristrutturat il-mod li bih kienet tittekiljahom s'issa l-kummissjoni.  Kif qed ngħid, 10% biss tal-fondi tal-MEDA imorru għal proġetti reġjonali u parti minnhom biss imorru fil-parti ta' l-industrija għaliex imbagħad għandek il-parti soċjali. S'issa m'hemmx proġetti li mmaterjalizzaw as such, hemm proġetti on the way li tista' tgħid huma promossi mill-kummissjoni għaliex once li tingħata l-idea, il-kummissjoni tibda tmexxi ċerti proċessi, pero` m'huma ta' l-ebda pajjiż partikolari.   

  ONOR. GOERGE HYZLER:  Jiġifieri qed tikkonferma li hemm proġetti in the pipeline li Malta qed tipparteċipa fihom?

  DR MICHAEL XUEREB:  Hemm proġetti li dalwaqt jiġu żviluppati u li Malta tista' tkun benefiċjarju tagħhom flimkien ma' pajjiżi oħra.

  ONOR. GEORGE HYZLER:  Qed ngħid dan naturalment għaliex il-konċett kollu ta' assistenza ta' l-Unjoni Ewropea jiddependi mill-proġetti li jiġu sottomessi.  Voldieri meta wieħed jgħid li huwa ntitolat għall-assistenza, dan ikun jiddependi totalment fuq il-proġetti li jiġu sottomessi kemm mill-Istat kif ukoll minn kumpanniji partikolari mhux direttament konnessi ma' l-MDC.  Aħna bħalissa ninsabu fi żvantaġġ li kuntratturi tagħna li jixtiequ jagħmlu xogħol barra minn Malta, per eżempju, anke fil-Mediterran stess ma jgawdux minn sussidji li l-Unjoni Ewropea  tagħti lill-kuntratturi tagħha għaliex ovvjament m'aħniex membri.   
  F'dan il-każ naturalment aħna qegħdin nitkellmu - kif qal tajjeb il-general manager - fuq porzjon żgħir, pero` anke fuq dak il-porzjon żgħir sibna li m'aħniex qed nippreżentaw proġetti li qed jintogħġbu u d-domanda tiegħi kienet - u naħseb li diġa` ingħatatli r-risposta -  jekk nafux għaliex dawn ma ġewx approvati.  Jekk tgħiduli li ma ġewx approvati għaliex kien hemm proġett aħjar, fair enough, imma jekk ir-risposta hi li ma ġewx approvati għaliex ma ppreżentajnihomx tajjeb, allura jiena bilfors ikolli nistaqsi jekk tgħallimniex minn din l-esperjenza.  Per eżempju, l-esperti li aħna qabbadna biex jagħtuna l-pariri, kienu esperti veri jew kienu esperti fażulli?  

  DR MICHAEL XUEREB:  Jidher li dawn il-proġetti, kemm tal-Food Packaging Technology kif ukoll ta' l-Enterprise Devlelopment huma neċessarji. Ovvjament fil-mument li dawn kienu ppreżentati, il-MEDA kienet xi ħaġa ġdida and  as such il-kriterji ta' finanzjament, ta' x'tip ta' proġetti kellhom ikunu, u liema direttorati kellhom jagħtu l-approvazzjoni, kienu għadhom m'humiex ċari ħafna.  Safejn naf jien ma kienx hemm raġuni uffiċjali speċifika għaliex dawn ġew rifjutati, pero` it-tip ta' proġetti li jidher li hemm in the pipeline on a regional basis jitkellmu aktar fuq networking u fuq inizjattivi li huma mifruxa, jiġfieri aktar huma tip ta' programmi li mbagħad taħthom jistgħu jibbenefikaw il-pajjiżi kollha tal-Mediterran, rather than proġetti magħmula f'ċertu pajjiż partikolari.  

  ONOR. GEORGE PULLICINO:  Hemm proġetti in the pipeline għan-next call tal-MEDA?

  DR MICHAEL XUEREB:  Iva, fil-fatt bħalissa l-kummissjoni hija fil-proċess li tipprepara ħruġ ta' tenders biex isiru exchanges u seminars on a regional basis u training ta' managers ta' industrial zones.  Hemm imbagħad inizjattivi oħra ta' set-up ta' technology networks, ta' research and development, u productivity networks, li għadhom fi stadju aktar preparatorju.  Hemm ukoll inizjattiva biex issir network ta' l-investment promotional agencies tal-Mediterran.  Ovvjament dawn ikunu koordinati mill-kummissjoni, pero` jipparteċipaw il-membri kollha involuti.

  ONOR. GEORGE PULLICINO:  Rigward ir-research and design programmes, min qed jikkoordinahom?  L-MDC jew il-METCO?

  DR MICHAEL XUEREB:  Safejn naf jien l-MDC m'hijiex involuta.   

  THE CHAIRMAN:  Aktar kummenti?  L-Onor. Hyzler.

  ONOR. GEORGE HYZLER:  Fir-rapport għall-1997 jintqal li l-IPSE kellha tikkonduċi survey komprensiv fuq l-SMEs.  Sar fil-fatt dan is-survey?  
  IS-SUR FRANCIS J. VASSALLO:  Jekk indunajtu, f'dak ir-rapport hemm ħaġa teknika żgħira li pero` hija importanti;  l-emblema ta' l-IPSE hija differenti.  

  ONOR. GEORGE HYZLER:   Jiena li jinteressani huwa jekk ir-rapport fil-fatt sarx; ma tagħmillix differenza jekk sarx taħt  IPSE 1 jew taħt  IPSE 2.   Ħalli niġu  għall-IPSE ta' l-ewwel emblema.  Apparti milli din qassmet il-plots bil-mod li nafu li qassmithom f'Ħal Far, eċċ., dawn l-affarijiet li qed tgħid li għamlet, ġie xi ħaġa f'idejkom jew dan huwa kollu kliem sabiħ biex nimlew dan ir-rapport, imma fil-fatt ma wasalna mkien?

  IS-SUR FRANCIS J. VASSALLO:  Jidhirli li sar rapport fuq Għawdex, but I  haven't seen it personally.

  ONOR. GEORGE HYZLER:  L-aħħar kumment li xtaqt nagħmel jirrigwarda  l-foreign offices.  Ftit tal-ġimgħat ilu f'dan il-kumitat konna ddiskutejna r-rapporti annwali ta' l-Organizzazzjoni Nazzjonali tat-Turiżmu u jiena kont staqsejt jekk ikunx għaqli li dawn l-outstations li għandhom diversi organizzazzjonijiet barra mill-pajjiż, ikunu fiżikament aktar qrib ta' xulxin biex b'hekk jaħdmu iżjed flimkien.  Ir-rappreżentant ta' l-NTOM li kien hawn preżenti dakinhar kien qal li huma jaraw li jistgħu jisfruttaw aħjar is-sinerġiji li jeżistu bejn l-għaqdiet, l-ewwel l-ambaxxati imbagħad l-MDC, il-METCO, l-NTOM, u sa ċertu punt anke l-banek.  Jidhirli li Milan għandkom xi ħaġa simili.  Bħala MDC, sodisfatti intom bil-mod kif qegħdin jaħdmu dawn il-foreign offices?  Taħseb li din il-proposta tista' twassal għal iżjed riżultati effettivi? Aħna diġa` pjuttost insinifikanti bħala daqs - bħala importanza qatt ma naċċettaw li aħna insinifikanti pero` bħala daqs nammettu li aħna -  u allura r-riżorsi tagħna  ovvjament għandhom ikunu wżati tajjeb. Taħseb li l-MDC tista' taħdem aħjar ma' dawn l-organizzazzjonijiet jekk tkun aktar qrib tagħhom?

  IS-SUR FRANCIS J. VASSALLO:  Fil-fatt, kif għedt tajjeb inti, f'Milan l-MDC, il-Malta Tourism Authority (MTA) u l-Bank of Valletta nagħmlu użu minn appartament kbir li jinsab f'area ċentrali ħafna.  L-istess ħaġa jiġri fl-Ingilterra fejn hemm bini li huwa divided bejn l-Air Malta, il-Malta Financial Services Centre, u sa ftit xhur ilu kien hemm ukoll il-Mid-Med Bank imma issa peress li sar HSBC għalqu l-uffiċċju tagħhom hemmhekk għaliex ovvjament għandhom uffiċini oħra.  

  Huwa importanti pero` li aħna jkollna uffiċċju li jkun ġo ċentru industrijali.  Għar-rigward tal-Ġermanja bħalissa aħna qegħdin nużaw l-uffiċċju tal-konslu.  Issa l-konsulat se jmur Berlin, pero` għalina huwa importanti li nibqgħu fil-Bavaria u fi Stuttgart area minħabba li f'Berlin m'hemmx industrial area.  Issa jekk nistgħu naqsmu ma' l-MTA jew ma' entita` kummerċjali oħra to make better use of a very expensive space, ovvjament Malta se tgawdi għaliex jiena nara lil Malta bħala entita` sħiħa u naħseb li  għandna nbigħu s-servizzi kollha tagħna flimkien.  Li rrid nagħmel ċar huwa li għalkemm naqbel li għandna naqsmu r-risorżi mill-punto di vista ta' physical space, ma nistgħux nagħmlu dan f'dak li għandu x'jaqsam ma' riżorsi umani, ovvjament minħabba l-kunfidenzjalita`.

  ONOR. GEORGE HYZLER:  In konnessjoni ma' dan is-suġġett xtaqt nistaqsi wkoll jekk minn żmien għal żmien isirx xi tip ta' assessment, fis-sens ta' x'qed jiġi jiswa biex iżżomm uffiċċju barra minn Malta u x'qed iddaħħal minnu in return.   

  IS-SUR FRANCIS J. VASSALLO:  L-aktar li huwa importanti m'huwiex li jkun hemm audit from a point of view of where the money was spent, imma li jkun hemm audit li juri the cost effectiveness of an office.  Fil-fatt riċentement għamilna analisi ta' wieħed mill-uffiċini fl-Italja u peress li rriżulta li kien qed jiġi very expensive and it wasn't returning what it should be returning, iddeċidejna li nagħlquh.  Jien naħseb li huwa importanti li l-proġett ma jiġix analizzat fuq bażi ta' sena imma li wieħed jara xi jkun ġab il-proġett as a whole.  

  Wieħed mill-vantaġġi li għandna llum huwa li ġew ħafna proġetti mill-Ġermanja u mill-Italja u qegħdin nagħmlu impetus kbir biex nippruvaw nirkupraw l-Ingilterra għaliex sfortunatament illum m'humiex ġejjin proġetti Ingliżi daqs kemm kienu jiġu  in the 60s, 70s and early 80s.  Għandna nagħmlu l-focus tagħna on where are we  marketing and whom are we marketing.  

  Fil-fatt waħda mill-affarijiet li għamilna fis-seminar li kellna fl-aħħar ta' Settembru kienet li rajna l-lista ta' kumpanniji which we can market.  Per eżempju, kumpannija li għandha 25 ruħ biss jaħdmu fil-head office ma tantx hemm ċans li jiftħu f'Malta għaliex lanqas għandhom support staff biżżejjed.  Jiġifieri we look at the product they do, the support they give to Malta and the growth pattern li hawn Malta.  U mhux l-investiment biss huwa importanti imma trid tara l-proġett kollu as a whole għaliex jista' jkollok proġett fejn il-fiżika makkinarja hija ta' Lm50,000, imma mbagħad is-sales ikunu ta' Lm2 miljun jew Lm3 miljun because it is all software manufacturing and all brain.  Kumpannija ta' dan it-tip, jiġifieri very hi-tech and most sophisticated se tiftaħ f'Malta in the next few weeks. In fact din il-kumpannija hija  one of the leaders in the world in this particular project għalkemm kulma hemm bħala investiment huwa biss Lm40,000 in machinery and equipment, the rest is all assembly and extremely hi-tech value.  U dak huwa importanti.  Għalhekk għedt li meta tara l-cost effectiveness trid tara mhux the physical capital li daħlet Malta imma trid tara wkoll what is the added value to Malta.

  THE CHAIRMAN:  Hawn iżjed kummenti?  Ma jidhirx li hawn aktar kummenti u għalhekk nrringrazzja lis-Sur Vassallo u lill-kollegi tiegħu għar-response li taw.  Meta jiġi tabled formalment ir-Rapport Annwali għall-1998 inkunu nistgħu nagħmlu laqgħa oħra.  Nirringrazzjakom u naġġorna l-Kumitat għal data u b'aġenda li jiġu komunikati aktar tard.
Fit-8.19 p.m.  il-Kumitat aġġorna.

